
Nakorsat namminersortut nakorsiartarfimmik ingerlatsinissaminnut inatsisitigut
allatigullu aporfigisinnaasartagaannik Naalakkersuisut UKA2019-mut
misissueqqullugit peqquneqgarnissaannik Inatsisartut aalajangiiffissaattut
siunnersuut. Misissuinermilu siunnersuutigineqassaaq aporfiusinnaasut qanoq
aaqqinneqarsinnaasersut.

(Inatsisartunut Ilaasortaq Siverth K. Heilmann, Atassut).

Siullermik siunnersuutegartumut Siverth K. Heilmannimut, siunnersuummullu
pingaarutegartumut Inuit Atagatigiit qujapput. Imatullu oqaaseqarfigissavarput:

Inuit Ataqatigiit anguniarparput innuttaasut tamatta peqqginnerulernissarput.
Peqqissuuneq paasisarparput timikkut, tarnikkut anersaakkullu inuummarissutsimiittoq.

Siullermik inuttut ataasiakkaatut inuummarinnerunissarput akisussaaffigaarput. Inuit
Ataqatigiinniit upperaarput innuttaasugut tamatta annertunerpaatigut, inuunerup
erlinnartuuneranik pingaartitsisuusugut.

Taamaattoq inuiagatigiittut pisariagartitagut aallaavigalugit peqqginnissaqarfimmit nakorsaniillu
pitsaasumik sullinnegarnissarput pisinnaatitaaffigiuartariagarparput. Pisinnaatitaaffik taanna
atuutissaaq, niuiarsimagutta, ississimagutta, siuserigutta allatulluunniit peqqiilliuuteqarutta.
Tassani aamma ilaalluinnarpoq, nappaassuarmik katsorsarnegarsinnaanngitsumik
eqqgorneqgarsimagutta.

Tamanna piviusumik pitsaasumillu anguneqassappat unammilligassat annertupput, immikkullu
napparsimalinnginnissaq anguniarlugu pinaveersaartitsineq gaammarsaanerlu sakkutut
pingaarnertut atortariagarpavut, innuttaasut peqqissumik inuuneqarnissaat
qulakkeerumallugu.

Inuit Ataqgatigiit ilisimavaat, nunarsuaq tamakkerlugu inooriaatsimik tunngaveqgartumik
nappaataalersartut annertusiartuinnavissut. Tamanna siunissami peqqginnissagarfimmut,
anner-tuumik aningaasatigut nammakkiisinnaavoq. Taamaattumik inuiagatigiittut eqqummaa-
riffigissavarput, pinaveersaartitsineq sakkuussammat pingaaruteqartoq.

Inuit Ataqatigiit anguniartuarpaat inuiaqgatigiinni nalinginnaasumik inuunerup pitsaassusaata
peqqissutsillu gaffassartuarnissaat, inuiagatigiit inuiattut inerikkiartornerannut
pegataasinnaasut tamaasa pisariagartikkatsigit. Tamatumani sanngiinnerusut, soorlu
tarnimikkut nappaatillit utoggaat meeqqgallu immikkut egeersimaarfiginissaat pingaartuuvoq.

Nakorsartittussat amerlanerpaat togqissisimanissaat, pilertornerusumik nakorsamit
sullinnegartariagartut sullinneqgarnissaat pingaartipparput, tassami nappaatip
paasilertorneqgarnissaa — kingusinaartogartinnagu nappaatip katsorsarneqgarnissaa
qulakkeernegartariagarmat.

Inuit aalajangersimasumik aamma immikkuullarilluinnartumik nappaatillit nunatsinni
peqginnissaqarfiup tungaaniit ikiorserasuarneqarnissaminnik periarfissaalatsisarnerat
aaqgqiiviginiarlugu Naalakkersuinikkut suliniuteqartoqarnissaa pisariagalivippoqg. Inuppassuit
immikkuullarissumik gaqutigoortumillu nappaateqartut peqginnissaqgarfimmi suleriaatsip
pitsaasumik sullissinermikkut matussusersinnaasanngikkaat tamanit naluneganngilaq.

Siunnersuut innuttaasut nakorsamit pitsaanerusumik pilertornerusumillu
sullinnegarsinnaatitaalernissaannut ilapertuutaasinnaalluartutut isumagqarfigigatsigu,
siunnersuut iluatinnaateqgartutut ilalernartutullu nalilerparput, nakorsat namminersortullu
nakorsiartarfeqarnermikkut kivitsegataasinnaanerat upperigatsigu.

Nunatsinni peqqginnissaqarfiup atugassarititaasa pitsaassutsimikkut killegarpallaarnerat
tunngavigalugu nunatsinni najugagarsinnaajunnaarlutik nunatta avataanut nuuginnartartut
amerlasoorujussuusut oqaatiginegartarmat nutaarsiassaanngilag. Tamanna nunap
innuttagassutsimigut amerlisarusuttut naliginnaasutut isiginagu immikkorluinnaq suliassatut
pingaarutilittut tigusariagarpaa. Tamattami nunatsinni atukkavut akisussaaqataaffigaagut.

Nunatta inuttusiartornissaa, aamma inuuffigiuminartuunissaa anguniarutsigu peqqinnissaqarfik
innuttaasullu nakorsamit sullinneqgarnerat inuup pineqgartup nalilersuineranut
gitiulluinnartarmat tupinnartuunngilag. Imaappoq, Inatsisartunut Naalakkersuisunulluunniit
ilaasortaagutta iliuusissatsinnik ataatsimoorussassatsinnik anguniagassatsinnillu
pingaarutilerujussuarnik amigaategarpugut nakorsat namminersortut nakorsiartarfiutillillu
inerisaaffiginissaat eqqarsaatigalugu.

Nakorsat namminersortut ganoq ilillutik Peqginnissaqarfiup unammilligassaanut
kivitseqataasinnaappat? Qanoq pitsanngorsaanissamut sinaakkutissat
nutartereqataaffigisinnaavaat?

Apeqqutit taamaattut pingaarutillit akissutissarsisariagarpagut. Siunnersuummi matumani
Nunatsinni nakorsat namminersortut nakorsiartarfimmik ingerlatsisinnaalernissaannut
toggammavissaannik iliuusissaannillu ujartuineruvoq. Pineqartormi tassaavoq nunatsinni inuit
immikkuullarissumik nappaatillit aamma maani nunatsinni inuttut naleqartinneqgartutut
pinegarlutik nakorsamit ikiorasuarneqartarnissaasa pitsanngortinnissaa.

Nakorsat namminersortut nakorsiartarfiutillilu Nunatsinni kivitseqataanissaat
Peqqginnissagarfimmullu unammilligassaqareeqgisumut tapertaalluarlutik innuttaasunut
sullissisinnaatitaanissaat Inuit Ataqatigiit pingaartuutippaat. Taamaattumik nakorsat
namminersortut nakorsiartarfimmik ingerlatsinissamut inatsisitigut aporfiit
minnerpaaffilerniarlugit misissuinerit qulajaanerillu ingerlanneqartariagartut Inuit Ataqgatigiit
isumaqgarput, nakorsat namminersortut nakorsiartarfimmik ingerlatsisinnaanissaat
qulakkeerniarlugu.

Nakorsat namminersortut nakorsiartarfinnik nutaanik siuarsaarusuttut suleriaasiat,
siuarsaanerat aamma Namminersorlutik Ogartussat sulegatiginiarneranni aporfigisartagaat
anigorniarlugit inerisaanermi misilittakkat aallaavigalugit aaqqiissutissat iliuusissallu
katersorneqartariagarput.

Taamatut ogaaseqarluta siunnersuut taperserlugu aappassaaneernegannginnerani
Ataatsimiititaliamut susassagartumut ingerlateqqinneqarnissaa innersuupparput.



